
དམིགས་པ་ནི།  མཐའ་དབུས་དང་བྲལ་བའི་ནམ་མཁའ་ལྟ་བུའི་སངས་རྒྱས་ཆོས་ཀྱི་སྐུའི་ཀློང་ནས་འགག་མེད་རང་རྩལ་ཚད་མེད་པའི་སྙིང་རྗེ་ཆེན་པོའི་རང་
གཟུགས་ལོངས་སྤྱོད་རྫོགས་པའི་སྤྲིན་ཕུང་འཁྲིགས།  དེ་དག་ལས་གྲངས་མེད་སྤྲུལ་སྐུའི་རང་ཞལ་སྦྲང་ཆར་སིབ་ཀྱིས་བབ།  བྱིན་རླབས་ཀྱི་ཆུ་རྒྱུན་ས་   
གཞིར་གནས་པའི་སེམས་ཅན་ཐམས་ཅད་ཀྱི་སེམས་རྒྱུད་ལ་ཕོག  སེམས་ཅན་ཐམས་ཅད་ཀྱི་སེམས་ཀྱི་འཆིང་བ་འཁྱག་རོམ་མ་ལུས་པ་ཞུ་ནས་ཆུ་བོའི་རྒྱུན་
རྒྱ་མཚོར་བབ།  རྒྱ་མཚོ་རླངས་སུ་གྱུར།  རླངས་པ་སྤྲིན།  སྤྲིན་པ་ནམ་མཁའ་དང་འདྲ་བའི་བླ་མ་ཆོས་ཀྱི་སྐུ་ལ་གྱུར་སོང་སྙམ་པའི་སྒོ་ནས་གདུང་ཤུགས་  
དྲག་པོས་སྐྱབས་སུ་འགྲྲོ་བའི་གསོལ་འདེབས་འདི་ནི་༧སྐྱབས་རྗེ་མགར་ཆེན་རིན་པོ་ཆེས་༢༠༡༣ལོར་མགར་ཆེན་ནང་ཆོས་སློབ་གླིང་དུ་མཛད།  

ས་གཞི་ལྟ་བུ་སེམས་ཅན་རྣམས་ལ་སྐྱབས་སུ་མཆིའོ།། 
རྩི་ཤིང་ལྟ་བུ་ཆོས་ལུགས་རྣམས་ལ་སྐྱབས་སུ་མཆིའོ།། 
སྡོང་པོ་ལྟ་བུ་དགེ་ལུགས་པ་ལ་སྐྱབས་སུ་མཆིའོ།། 
ཡལ་ག་ལྟ་བུ་ས་སྐྱ་པ་ལ་སྐྱབས་སུ་མཆིའོ།། 
མེ་ཏོག་ལྟ་བུ་རྙིང་མ་པ་ལ་སྐྱབས་སུ་མཆིའོ།། 
འབྲས་བུ་ལྟ་བུ་བཀའ་བརྒྱུད་པ་ལ་སྐྱབས་སུ་མཆིའོ།། 
ཆར་པ་ལྟ་བུ་སྤྲུལ་པའི་སྐུ་ལ་སྐྱབས་སུ་མཆིའོ།། 
སྤྲིན་པ་ལྟ་བུ་ལོངས་སྤྱོད་རྫོགས་སྐུར་སྐྱབས་སུ་མཆིའོ།། 
ནམ་མཁའ་ལྟ་བུ་ཆོས་ཀྱི་སྐུ་ལ་སྐྱབས་སུ་མཆིའོ།། 


